
  
  

वित्तीय क्षेत्र में एथिकल AI हेतु RBI द्वारा समिति का गठन 

स्रोत: ET
वित्तीय क्षेत्र में फ्रेमवर्क फॉर रिस्पॉन्सिबल एंड नैतिक एआई (FREE-AI) के अभिग्रहण हेतु एक रूपरेखा विकसित करने के लिये RBI ने हाल ही में
आठ सदस्यीय समिति गठित की है।

समिति की अध्यक्षता आईआईटी बॉम्बे के प्रोफेसर पुष्पक भट्टाचार्य करेंगे और इसमें शिक्षा, सरकार तथा उद्योग जगत के
विशेषज्ञ शामिल हैं।
समिति के उद्देश्यों में शामिल हैं:
वित्तीय सेवाओं में AI के वर्तमान वैश्विक और भारतीय उपयोग का आकलन करना।
विश्व भर में वित्तीय क्षेत्र में AI के लिये नियामक और पर्यवेक्षी दृष्टिकोण की समीक्षा करना।
वित्तीय क्षेत्र में AI के संभावित जोखिमों की पहचान करना, मूल्यांकन, शमन और निगरानी फ्रेमवर्क की सिफारिश करना।
समिति बैंकों, गैर-बैंकिंग वित्तीय कंपनियों (NBFCs) और फिनटेक जैसे वित्तीय संस्थानों में AI के नैतिक अभिग्रहण हेतु एक शासकीय ढाँचे की
सिफारिश करेगी।
यह पहल भारत के वित्तीय पारिस्थितिकी तंत्र में AI को ज़िम्मेदारीपूर्वक शामिल करने पर RBI के फोकस के अनुरूप है।
भारतीय रिज़र्व बैंक के केंद्रीय कार्यालय का फिनटेक विभाग समिति को सचिवीय सहायता प्रदान करेगा।

और पढ़ें: भारत के वित्तीय भविष्य हेतु RBI की पाँच रणनीतिक प्राथमिकताएँ

